
GOUVÈNÈ CUOMO ANONSE GEN PRÈ AK TO ENTERÈ BA POU TI BIZNIS KI 
DISPONIB POU REZIDAN AK BIZNIS KI TE VIKTIM GWO ENSANDI AN NAN 

COHOES  
  

Rezidan ak biznis ki te viktim nan ensandi an ka fè demann pou prè ak to enterè 
ba pou katastwòf nan Administrasyon Ti Antrepriz Ameriken an  

  
  

Jodi a, Gouvènè Andrew M. Cuomo te anonse Administrasyon Ti Antrepriz Ameriken an 
(U.S. Small Business Administration, SBA) asepte demann li an pou yon Deklarasyon 
Katastwòf Fizik pou Konte Albany ak konte vwazen Columbia, Greene, Rensselaer, 
Saratoga, Schenectady, ak Schoharie yo alaswit ensandi an nan vil Cohoes ki te rive 
nan dat 30 Novanm 2017. Gouvènè Cuomo te ekri SBA nan dat 29 Desanm 2017 pou 
mande li mete prè sa yo disponib.  
  
“Ensandi a te ravaje kè anbalavil Cohoes, deplase fanmi yo epi boulvèse biznis yo nan 
vil la ak nan tout rejyon an”, Gouvènè Cuomo te deklare. “Lè nou mete prè sa yo 
disponib sa pral ede Cohoes refè pi vit epi rebati kominote li a pi solid pase jan li te 
janm ye anvan sa.”  
  
Prè SBA souvan itil lè mèt kay ki kalifye yo, lokatè, biznis ak lòt moun ki bezwen sipò 
finansye apre ijans oswa katastwòf ki gen rapò ak move tan. Alaswit ensandi sa a, 
pèsonèl SBA a, Divizyon Sekirite Enteryè ak Sèvis Dijans (Division of Homeland 
Security and Emergency Services, DHSES) Eta New York la, ak direksyon Vil Cohoes 
ak Jesyon Ijans Konte Albany an (Albany County Emergency Management) te fè yon 
evalyasyon pouse dega ki te gen pou wè avèk ensidan sa a. Evalyasyon sa a te 
konfime te gen gwo dega nan 17 kay ak 8 biznis pou yon total 613,000 dola dega. Te 
gen ti dega nan 13 kay ak 19 biznis pou yon total 814,000 dola dega, ak ti dega nan yon 
òganizasyon prive ki pa gen bi fè pwofi pou yon total 10,000 dola.  
  
Gwoup ki annapre yo gen dwa kalifye pou èd prè SBA pou bagay ki annapre yo:  

• Mèt Kay yo: jiska 200,000 dola pou repare ouben ranplase pwopriyete yo 
ki andomaje ouben kraze  

• Mèt Kay ak lokatè yo: jiska 40,000 dola pou repare ouben ranplase 
pwopriyete pèsonèl ki andomaje ouben kraze  

• Pwopriyetè Biznis yo: jiska 2 milyon dola pou ranplase pwopriyete, 
envantè, machin, ekipman ak lòt pèt fizik  



 

 

• Biznis ak òganizasyon non-pwofi: Prè pou Katastwòf Dega Ekonomik jiska 
2 milyon dola pou bay fon woulman ki nesesè jiskaske operasyon nòmal 
yo rekòmanse apre yon katastwòf  

Komisè DHSES, Roger L. Parrino, te di, “Prè pou katastwòf SBA yo pral pèmèt viktim 
yo rebati apre evènman trajik sa a. Sa fè mwen plezi dèske yo te akòde Gouvènè a 
demann li an epi asistans sa a disponib pou moun ki nan zòn ki touche yo epi ki gen 
difikilte rebati apre ensidan sa a”.  
  
To enterè yo ba swa 1.75 pousan pou pwopriyetè kay ak lokatè, 2.5 pousan pou 
òganizasyon ki pap fè pwofi ak 3.385 pousan pou biznis sou 30 ane. Se SBA ki defini 
montan ak kondisyon prè ki baze sou sitiyasyon finansye chak aplikan.  
  
Endividi ak biznis ka aplike sou entènèt atravè aplikasyon pou Prè Elektwonik sou 
sitwèb sekirize SBA a nan https://disasterloan.sba.gov/ela.  
  
Endividi ak biznis ka tou jwenn enfòmasyon ak aplikasyon pou prè lè yo rele nan Sant 
Sèvis Kliyantèl SBA a nan 1-800-659-2955 oswa 1-800-877-8339 pou moun soud ak sa 
ki tande di, ouben yo ka voye email nan adrès disastercustomerservice@sba.gov. Ou 
ka telechaje aplikasyon pou prè tou nan www.sba.gov/disaster. Yo dwe retounen 
aplikasyon ki fin ranpli yo nan sant lan ouben la lapòs nan adrès: U.S. Small Business 
Administration, Processing and Disbursement Center, 14925 Kingsport Road, Fort 
Worth, TX 76155.  
  
Delè pou ranpli epi retounen aplikasyon yo pou domaj fizik nan pwopriyete se 5 Mas 
2018. Delè pou retounen aplikasyon yo pou domaj ekonomik se 4 Oktòb 2018.  

